
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৬
দারোগার দপ্তর, ১৯৩ সংখ্যা।





 আ। এখনও বলিতেছি, বুজরুকি রাখ, সকালে কি করেছ জান না না কি?

 স। ধর্ম্মই আমাদের একমাত্র অবলম্বন। আমি সেই ধর্ম্মের দোহাই দিয়ে বলিতেছি যে, সত্যই আমি তোমার কথা কিছুই বুঝিতে পারিতেছি না।

 আমি বিস্মিত হইলাম। বলিলাম, “সে কি! শোভন সিংহের কন্যাকে খুন করিয়া আবার মিথ্যা কথা বলিতেছ? তুমি কেমন সন্ন্যাসী? শক্তির উপাসক হইয়া শক্তিকে খুন?”

 আমার কথা শুনিয়া সন্ন্যাসী হাসিয়া উঠিল। কিছুক্ষণ পরে বলিল, “বাবা! তোমার ভুল হইয়াছে। কোথায় আসিতে কোথায় আসিয়াছ, আমরা শোভন সিংএর কন্যাকে আজ দেখিও নাই।”

 আ। আজ দেখ নাই, তবে কি আর কখনও দেখিয়াছিলে?

 স। সে অনেক দিনের কথা।

 আ। তবে তুমি শোভন সিংকে চেন?

 স। বেশ চিনি, আমারই এক আত্মীয়ের নাম শোভন সিং। রূপসী নামে তার এক কন্যা ছিল। কিন্তু জানি না, সে এখনও জীবিত আছে কিনা?

 আ। তোমার আত্মীয়ের নিবাস কোথায়?

 স। নিকটেই—এই ভবানীপুবেই তাহার বাড়ী।

 আ। আর তোমার?

 স। শোভনেরই বাড়ীর নিকটে ছিল; কিন্ত এখন আর নাই। এখন ____ সেই আমার বাড়ী।

 আ। কত দিন হইল তুমি এই বেশ ধরিয়াছ?

		 এই পাতা শেষ সম্পাদিত হয়েছে ০৫:৩০টার সময়, ২৯ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

